
rudram (praise of Lord Shiva) namakam and chamakam

ஶ்ரீருத்³ரப்ரஶ்ந: லகு⁴ந்யாஸ: நமகம் சமகம் ஸஹிதம்

॥ லகு⁴ந்யாஸ: ॥
ௐ அதா²த்மாநꣳ ஶிவாத்மாநக்³ஶ்ரீருத்³ரரூபம் த்⁴யாயேத் ॥
ஶுத்³த⁴ஸ்ப²டிகஸங்காஶம் த்ரிநேத்ரம் பஞ்சவக்த்ரகம் । க³ங்கா³த⁴ரம் த³ஶபு⁴ஜம்
ஸர்வாப⁴ரணபூ⁴ஷிதம் ॥ நீலக்³ரீவம் ஶஶாங்காங்கம் நாக³யஜ்ஞோபவீதிநம் ।
வ்யாக்⁴ரசர்மோத்தரீயம் ச வரேண்யமப⁴யப்ரத³ம் ॥ கமண்ட³ல்வக்ஷஸூத்ராணாம்
தா⁴ரிணம் ஶூலபாணிநம் । ஜ்வலந்தம் பிங்க³லஜடாஶிகா²முத்³யோததா⁴ரிணம் ॥
வ்ரு’ஷஸ்கந்த⁴ஸமாரூட⁴ம் உமாதே³ஹார்த⁴தா⁴ரிணம் । அம்ரு’தேநாப்லுதம் ஶாந்தம்
தி³வ்யபோ⁴க³ஸமந்விதம் ॥ தி³க்³தே³வதாஸமாயுக்தம் ஸுராஸுரநமஸ்க்ரு’தம் ।
நித்யம்
ச ஶாஶ்வதம் ஶுத்³த⁴ம் த்⁴ருவமக்ஷரமவ்யயம் ॥ ஸர்வவ்யாபிநமீஶாநம் ருத்³ரம்
வை விஶ்வரூபிணம் । ஏவம் த்⁴யாத்வா த்³விஜஸம்யக் ததோ யஜநமாரபே⁴த் ॥
ௐ ப்ரஜநநே ப்³ரஹ்மா திஷ்ட²து । பாத³யோர்விஷ்ணுஸ்திஷ்ட²து ।
ஹஸ்தயோர்ஹரஸ்திஷ்ட²து । பா³ஹ்வோரிந்த்³ரஸ்திஷ்ட²து ।ஜட²ரேऽக்³நிஸ்திஷ்ட²து
।
ஹ்ரு’த³யே ஶிவஸ்திஷ்ட²து । கண்டே² வஸவஸ்திஷ்ட²ந்து । வக்த்ரே ஸரஸ்வதீ
திஷ்ட²து । நாஸிகயோர்வாயுஸ்திஷ்ட²து । நயநயோஶ்சந்த்³ராதி³த்யௌ
திஷ்டே²தாம் । கர்ணயோரஶ்விநௌ திஷ்டே²தாம் । லலாடே ருத்³ராஸ்திஷ்ட²ந்து ।
மூர்த்⁴ந்யாதி³த்யாஸ்திஷ்ட²ந்து । ஶிரஸி மஹாதே³வஸ்திஷ்ட²து । ஶிகா²யாம்
வாமதே³வஸ்திஷ்ட²து । ப்ரு’ஷ்டே² பிநாகீ திஷ்ட²து । புரத: ஶூலீ திஷ்ட²து ।
பார்ஶ்வயோ: ஶிவாஶங்கரௌ திஷ்டே²தாம் । ஸர்வதோ வாயுஸ்திஷ்ட²து । ததோ
ப³ஹி:

ஸர்வதோऽக்³நிர்ஜ்வாலாமாலா பரிவ்ரு’தஸ்திஷ்ட²து । ஸர்வேஷ்வங்கே³ஷு ஸர்வா
தே³வதா
யதா²ஸ்தா²நம் திஷ்ட²ந்து । மாꣳ ரக்ஷந்து । ஸர்வாந் மஹாஜநாந் ரக்ஷந்து ॥
ௐ அக்³நிர்மே வாசி ஶ்ரித: । வாக்³த்⁴ரு’த³யே । ஹ்ரு’த³யம் மயி ।

அஹமம்ரு’தே । அம்ரு’தம் ப்³ரஹ்மணி । வாயுர்மே ப்ராணே ஶ்ரித: ।
ப்ராணோ ஹ்ரு’த³யே । ஹ்ரு’த³யம் மயி । அஹமம்ரு’தே । அம்ரு’தம்
ப்³ரஹ்மணி । ஸூர்யோ மே சக்ஷுஷி ஶ்ரித: । சக்ஷுர்ஹ்ரு’த³யே ।
ஹ்ரு’த³யம் மயி । அஹமம்ரு’தே । அம்ரு’தம் ப்³ரஹ்மணி ।
சந்த்³ரமா மே மநஸி ஶ்ரித: । மநோ ஹ்ரு’த³யே । ஹ்ரு’த³யம்
மயி । அஹமம்ரு’தே । அம்ரு’தம் ப்³ரஹ்மணி । தி³ஶோ மே
ஶ்ரோத்ரே ஶ்ரிதா: । ஶ்ரோத்ரꣳ ஹ்ரு’த³யே । ஹ்ரு’த³யம் மயி ।
அஹமம்ரு’தே । அம்ரு’தம் ப்³ரஹ்மணி । ஆபோ மே ரேதஸி ஶ்ரிதா: ।
ரேதோ ஹ்ரு’த³யே । ஹ்ரு’த³யம் மயி । அஹமம்ரு’தே । அம்ரு’தம்
ப்³ரஹ்மணி । ப்ரு’தி²வீ மே ஶரீரே ஶ்ரிதா । ஶரீரக்³ம் ஹ்ரு’த³யே ।
ஹ்ரு’த³யம் மயி । அஹமம்ரு’தே । அம்ரு’தம் ப்³ரஹ்மணி ।
ஓஷதி⁴வநஸ்பதயோ மே லோமஸு ஶ்ரிதா: । லோமாநி
ஹ்ரு’த³யே । ஹ்ரு’த³யம் மயி । அஹமம்ரு’தே । அம்ரு’தம்
ப்³ரஹ்மணி । இந்த்³ரோ மே ப³லே ஶ்ரித: । ப³லꣳ ஹ்ரு’த³யே ।
ஹ்ரு’த³யம் மயி । அஹமம்ரு’தே । அம்ரு’தம் ப்³ரஹ்மணி ।
பர்ஜந்யோ மே மூர்த்⁴நி ஶ்ரித: । மூர்தா⁴ ஹ்ரு’த³யே । ஹ்ரு’த³யம்
மயி । அஹமம்ரு’தே । அம்ரு’தம் ப்³ரஹ்மணி । ஈஶாநோ மே மந்யௌ
ஶ்ரித: । மந்யுர்ஹ்ரு’த³யே । ஹ்ரு’த³யம் மயி । அஹமம்ரு’தே ।
அம்ரு’தம் ப்³ரஹ்மணி । ஆத்மா ம ஆத்மநி ஶ்ரித: । ஆத்மா
ஹ்ரு’த³யே । ஹ்ரு’த³யம் மயி । அஹமம்ரு’தே । அம்ரு’தம்
ப்³ரஹ்மணி । புநர்ம ஆத்மா புநராயுராகா³த் । புந: ப்ராண:

புநராகூதமாகா³த் । வைஶ்வாநரோ ரஶ்மிபி⁴ர்வாவ்ரு’தா⁴ந: ।
அந்தஸ்திஷ்ட²த்வம்ரு’தஸ்ய கோ³பா: ॥
அஸ்ய ஶ்ரீ ருத்³ராத்⁴யாய ப்ரஶ்ந மஹாமந்த்ரஸ்ய அகோ⁴ர ரு’ஷி:,அநுஷ்டுப் ச²ந்த:³,
ஸங்கர்ஷணமூர்திஸ்வரூபோ யோऽஸாவாதி³த்ய: பரமபுருஷ: ஸ ஏஷ ருத்³ரோ
தே³வதா ।
நம: ஶிவாயேதி பீ³ஜம் । ஶிவதராயேதி ஶக்தி: । மஹாதே³வாயேதி கீலகம் ।
ஶ்ரீ ஸாம்ப³ஸதா³ஶிவ ப்ரஸாத³ஸித்³த்⁴யர்தே² ஜபே விநியோக:³ ॥
ௐ அக்³நிஹோத்ராத்மநே அங்கு³ஷ்டா²ப்⁴யாம் நம: ।
த³ர்ஶபூர்ணமாஸாத்மநே தர்ஜநீப்⁴யாம் நம: ।
சாதுர்மாஸ்யாத்மநே மத்⁴யமாப்⁴யாம் நம: ।

நிரூட⁴பஶுப³ந்தா⁴த்மநே அநாமிகாப்⁴யாம் நம: ।
ஜ்யோதிஷ்டோமாத்மநே கநிஷ்டி²காப்⁴யாம் நம: ।
ஸர்வக்ரத்வாத்மநே கரதலகரப்ரு’ஷ்டா²ப்⁴யாம் நம: ॥
அக்³நிஹோத்ராத்மநே ஹ்ரு’த³யாய நம: ।
த³ர்ஶபூர்ணமாஸாத்மநே ஶிரஸே ஸ்வாஹா ।
சாதுர்மாஸ்யாத்மநே ஶிகா²யை வஷட் ।
நிரூட⁴பஶுப³ந்தா⁴த்மநே கவசாய ஹும் ।
ஜ்யோதிஷ்டோமாத்மநே நேத்ரத்ரயாய வௌஷட் ।
ஸர்வக்ரத்வாத்மநே அஸ்த்ராய ப²ட் ।
பூ⁴ர்பு⁴வஸ்ஸுவரோமிதி தி³க்³ப³ந்த: ⁴ ॥

॥ த்⁴யாநம் ॥
ஆபாதாளநப: ⁴ ஸ்த²லாந்தபு⁴வநப்³ரஹ்மாண்ட³மாவிஸ்பு²ர
ஜ்ஜ்யோதி:ஸ்பா²டிகலிங்க³மௌளிவிலஸத்பூர்ணேந்து³வாந்தாம்ரு’தை: ।
அஸ்தோகாப்லுதமேகமீஶமநிஶம் ருத்³ராநுவாகாஞ்ஜபந்
த்⁴யாயேதீ³ப்ஸிதஸித்³த⁴யே த்⁴ருவபத³ம் விப்ரோऽபி⁴ஷிஞ்சேச்சி²வம் ॥
ப்³ரஹ்மாண்ட³வ்யாப்ததே³ஹா ப⁴ஸிதஹிமருசா பா⁴ஸமாநா பு⁴ஜங்கை:³
கண்டே² காலா: கபர்தா³கலித ஶஶிகலாஶ்சண்ட³கோத³ண்ட³ஹஸ்தா: ॥
த்ர்யக்ஷா ருத்³ராக்ஷமாலா: ப்ரகடிதவிப⁴வா: ஶாம்ப⁴வா மூர்திபே⁴தா³
ருத்³ரா:ஶ்ரீருத்³ரஸூக்தப்ரகடிதவிப⁴வா ந: ப்ரயச்ச²ந்து ஸௌக்²யம் ॥
ஶ்ரீ கு³ருப்⁴யோ நம: । ஹரி: ஓ3ம் ।
ௐ க³ணாநாம் த்வா க³ணபதிꣳ ஹவாமஹே
கவிம் கவீநாமுபமஶ்ரவஸ்தமம் ।
ஜ்யேஷ்ட²ராஜம் ப்³ரஹ்மணாம் ப்³ரஹ்மணஸ்பத
ஆ ந: ஶ‍்ரு’ண்வந்நூதிபி⁴ஸ்ஸீத³ஸாத³நம் ॥
॥ ௐ ஶ்ரீ மஹாக³ணபதயே நம: ॥
ௐ ஶம் ச மே மயஶ்ச மே ப்ரியம் ச மேऽநுகாமஶ்ச மே
காமஶ்ச மே ஸௌமநஸஶ்ச மே ப⁴த்³ரம் ச மே ஶ்ரேயஶ்ச மே
வஸ்யஶ்ச மே யஶஶ்ச மே ப⁴க³ஶ்ச மே த்³ரவிணம் ச மே

யந்தா ச மே த⁴ர்தா ச மே க்ஷேமஶ்ச மே த்⁴ரு’திஶ்ச மே
விஶ்வம் ச மே மஹஶ்ச மே ஸம்விச்ச மே ஜ்ஞாத்ரம் ச மே
ஸூஶ்ச மே ப்ரஸூஶ்ச மே ஸீரம் ச மே லயஶ்ச ம ரு’தம் ச
மேऽம்ரு’தம் ச மேऽயக்ஷ்மம் ச மேऽநாமயச்ச மே ஜீவாதுஶ்ச மே
தீ³ர்கா⁴யுத்வம் ச மேऽநமித்ரம் ச மேऽப⁴யம் ச மே ஸுக³ம் ச
மே ஶயநம் ச மே ஸூஷா ச மே ஸுதி³நம் ச மே ॥
ௐ ஶாந்தி: ஶாந்தி: ஶாந்தி: ॥

॥ ஶிவோபாஸந மந்த்ரா: ॥

நித⁴நபதயே நம: । நித⁴நபதாந்திகாய நம: । ஊர்த்⁴வாய
நம: । ஊர்த்⁴வலிங்கா³ய நம: । ஹிரண்யாய நம: । ஹிரண்யலிங்கா³ய
நம: । ஸுவர்ணாய நம: । ஸுர்வர்ணலிங்கா³ய நம: । தி³வ்யாய நம: ।
தி³வ்யலிங்கா³ய நம: । ப⁴வாய நம: । ப⁴வலிங்கா³ய நம: । ஶர்வாய
நம: । ஶர்வலிங்கா³ய நம: । ஶிவாய நம: । ஶிவலிங்கா³ய நம: ।
ஜ்வலாய நம: । ஜ்வலலிங்கா³ய நம: । ஆத்மாய நம: । ஆத்மலிங்கா³ய
நம: । பரமாய நம: । பரமலிங்கா³ய நம: । ஏதத்²ஸோமஸ்ய ஸூர்யஸ்ய
ஸர்வலிங்க³க்³க்³ஸ்தா²பயதி பாணிமந்த்ரம் பவித்ரம் ॥
ஸத்³யோஜாதம் ப்ரபத்³யாமி ஸத்³யோஜாதாய வை நமோ நம: ।
ப⁴வே ப⁴வே நாதிப⁴வே ப⁴வஸ்வ மாம் । ப⁴வோத்³ப⁴வாய
நம: ॥ வாமதே³வாய நமோ ஜ்யேஷ்டா²ய நமஶ்ஶ்ரேஷ்டா²ய
நமோ ருத்³ராய நம: காலாய நம: கலவிகரணாய நமோ
ப³லவிகரணாய நமோ ப³லாய நமோ ப³லப்ரமத²நாய
நமஸ்ஸர்வபூ⁴தத³மநாய நமோ மநோந்மநாய நம: ॥
அகோ⁴ரேப்⁴யோऽத² கோ⁴ரேப்⁴யோ கோ⁴ரகோ⁴ரதரேப்⁴ய: । ஸர்வேப்⁴ய:
ஸர்வஶர்வேப்⁴யோ நமஸ்தே அஸ்து ருத்³ரரூபேப்⁴ய: ॥ தத்புருஷாய
வித்³மஹே மஹாதே³வாய தீ⁴மஹி । தந்நோ ருத்³ர: ப்ரசோத³யாத் ॥
ஈஶாநஸ்ஸர்வவித்³யாநாமீஶ்வரஸ்ஸர்வ பூ⁴தாநாம்
ப்³ரஹ்மாऽதி⁴பதிர்ப்³ரஹ்மணோऽதி⁴பதிர்ப்³ரஹ்மா ஶிவோ மே அஸ்து
ஸதா³ஶிவோம் ॥

நமோஹிரண்யபா³ஹவேஹிரண்யவர்ணாயஹிரண்யரூபாயஹிரண்யபதயேऽம்பி³காபதய
உமாபதயே பஶுபதயே நமோ நம: । ரு’தꣳ ஸத்யம் பரம் ப்³ரஹ்ம
புருஷம் க்ரு’ஷ்ணபிங்க³லம் । ஊர்த்⁴வரேதம் விரூபாக்ஷம்
விஶ்வரூபாய வை நமோ நம: ॥ ஸர்வோ வை ருத்³ரஸ்தஸ்மை
ருத்³ராய நமோ அஸ்து । புருஷோ வை ருத்³ரஸ்ஸந்மஹோ நமோ நம: ।
விஶ்வம் பூ⁴தம் பு⁴வநம் சித்ரம் ப³ஹுதா⁴ ஜாதம் ஜாயமாநம்
ச யத் । ஸர்வோ ஹ்யேஷ ருத்³ரஸ்தஸ்மை ருத்³ராய நமோ அஸ்து ।
கத்³ருத்³ராய ப்ரசேதஸே மீடு⁴ஷ்டமாய தவ்யஸே । வோ சேம
ஶந்தமꣳ ஹ்ரு’தே³ । ஸர்வோ ஹ்யேஷ ருத்³ரஸ்தஸ்மை ருத்³ராய
நமோ அஸ்து ॥

த்⁴யாநம்
ஆபாதாலநப: ⁴ஸ்த²லாந்தபு⁴வநப்³ரஹ்மாண்ட³மாவிஸ்பு²ர
ஜ்ஜ்யோதி:ஸ்பா²டிகலிங்க³மௌலிவிலஸத் பூர்ணேந்து³வாந்தாம்ரு’தை: ।
அஸ்தோகாப்லுதமேகமீஶமநிஶம் ருத்³ராநுவாகாஞ்ஜபந்
த்⁴யாயேதீ³ப்ஸித ஸித்³த⁴யேऽத்³ருதபத³ம் விப்ரோऽபி⁴ஷிஞ்ஜேச்சி²வம் ॥
ப்³ரஹ்மாண்ட³வ்யாப்ததே³ஹா ப⁴ஸிதஹிமருசா பா⁴ஸமாநா பு⁴ஜங்கை:³
கண்டே² காலா: கபர்தா³கலித ஶஶிகலாஶ்சண்ட³கோத³ண்ட³ஹஸ்தா: ।
த்ர்யக்ஷா ருத்³ராக்ஷமாலா: ப்ரணதப⁴யஹரா: ஶாம்ப⁴வா மூர்திபே⁴தா:³
ருத்³ரா:ஶ்ரீருத்³ரஸூக்தப்ரகடிதவிப⁴வா ந: ப்ரயச்ச²ந்து ஸௌக்²யம் ॥

॥ ஶ்ரீ ருத்³ரப்ரஶ்ந: (நமகம்) ॥
॥ அத²ஶ்ரீருத்³ரப்ரஶ்ந: ॥

ஶ்ரீ கு³ருப்⁴யோ நம: । ஹரி: ஓ3ம் ।
ௐ க³ணாநாம் த்வா க³ணபதிꣳ ஹவாமஹே கவிம் கவீநாமுபமஶ்ரவஸ்தமம் ।
ஜ்யேஷ்ட²ராஜம் ப்³ரஹ்மணாம் ப்³ரஹ்மணஸ்பத ஆ ந: ஶ‍்ரு’ண்வந்நூதிபி⁴ஸ்ஸீத³
ஸாத³நம் ॥

॥ ௐ நமோ ப⁴க³வதே ருத்³ராய ॥
நமஸ்தே ருத்³ரமந்யவ உதோத இஷவே நம: ।
நமஸ்தே அஸ்து த⁴ந்வநே பா³ஹுப்⁴யாமுத தே நம: ॥ 1.1॥

யாத இஷு: ஶிவதமா ஶிவம் ப³பூ⁴வ தே த⁴நு: ।
ஶிவா ஶரவ்யா யா தவ தயா நோ ருத்³ர ம்ரு’ட³ய ॥ 1.2॥
யா தே ருத்³ர ஶிவா தநூரகோ⁴ராऽபாபகாஶிநீ ।
தயா நஸ்தநுவா ஶந்தமயா கி³ரிஶந்தாபி⁴சாகஶீஹி ॥ 1.3॥
யாமிஷும் கி³ரிஶந்த ஹஸ்தே பி³ப⁴ர்ஷ்யஸ்தவே ।
ஶிவாம் கி³ரித்ர தாம் குரு மா ஹிꣳஸீ: புருஷம் ஜக³த் ॥ 1.4॥
ஶிவேந வசஸா த்வா கி³ரிஶாச்சா² வதா³மஸி ।
யதா² ந:ஸர்வமிஜ்ஜக³த³யக்ஷ்மஸுமநா அஸத் ॥ 1.5॥
அத்⁴யவோசத³தி⁴ வக்தா ப்ரத²மோ தை³வ்யோ பி⁴ஷக் ।
அஹீஶ்ச ஸர்வாஞ்ஜம்ப⁴யந்த்ஸர்வாஶ்ச யாதுதா⁴ந்ய: ॥ 1.6॥
அஸௌ யஸ்தாம்ரோ அருண உத ப³ப்⁴ரு:ஸுமங்க³ள: ।
யே சேமாருத்³ரா அபி⁴தோ தி³க்ஷு ।
ஶ்ரிதா:ஸஹஸ்ரஶோऽவைஷாஹேட³ ஈமஹே ॥ 1.7॥
அஸௌ யோऽவஸர்பதி நீலக்³ரீவோ விலோஹித: ।
உதைநம் கோ³பா அத்³ரு’ஶந்நத்³ரு’ஶந்நுத³ஹார்ய: ।
உதைநம் விஶ்வா பூ⁴தாநி ஸ த்³ரு’ஷ்டோ ம்ரு’ட³யாதி ந: ॥ 1.8॥
நமோ அஸ்து நீலக்³ரீவாய ஸஹஸ்ராக்ஷாய மீடு⁴ஷே ।
அதோ² யே அஸ்ய ஸத்வாநோऽஹம் தேப்⁴யோऽகரந்நம: ॥ 1.9॥
ப்ரமுஞ்ச த⁴ந்வநஸ்த்வமுப⁴யோரார்த்நியோர்ஜ்யாம் ।
யாஶ்ச தே ஹஸ்த இஷவ: பரா தா ப⁴க³வோ வப ॥ 1.10॥
அவதத்ய த⁴நுஸ்த்வ ஸஹஸ்ராக்ஷ ஶதேஷுதே⁴ ।
நிஶீர்ய ஶல்யாநாம் முகா² ஶிவோ ந:ஸுமநா ப⁴வ ॥ 1.11॥
விஜ்யம் த⁴நு: கபர்தி³நோ விஶல்யோ பா³ணவா உத ।
அநேஶந்நஸ்யேஷவ ஆபு⁴ரஸ்ய நிஷங்க³தி:² ॥ 1.12॥
யா தே ஹேதிர்மீடு⁴ஷ்டம ஹஸ்தே ப³பூ⁴வ தே த⁴நு: ।
தயாऽஸ்மாந்விஶ்வதஸ்த்வமயக்ஷ்மயா பரிப்³பு⁴ஜ ॥ 1.13॥
நமஸ்தே அஸ்த்வாயுதா⁴யாநாததாய த்⁴ரு’ஷ்ணவே ।
உபா⁴ப்⁴யாமுத தே நமோ பா³ஹுப்⁴யாம் தவ த⁴ந்வநே ॥ 1.14॥

பரி தே த⁴ந்வநோ ஹேதிரஸ்மாந்வ்ருணக்து விஶ்வத: ।
அதோ² ய இஷுதி⁴ஸ்தவாரே அஸ்மந்நிதே⁴ஹி தம் ॥ 1.15॥
நமஸ்தே அஸ்து ப⁴க³வந் விஶ்வேஶ்வராய மஹாதே³வாய த்ர்யம்ப³காய
த்ரிபுராந்தகாய த்ரிகாக்³நிகாலாய காலாக்³நிருத்³ராய var த்ரிகாலாக்³நி
நீலகண்டா²ய ம்ரு’த்யுஞ்ஜயாய ஸர்வேஶ்வராய
ஸதா³ஶிவாய ஶ்ரீமந்மஹாதே³வாய நம: ॥ 2.0॥
நமோ ஹிரண்யபா³ஹவே ஸேநாந்யே தி³ஶாம் ச பதயே நமோ நமோ
வ்ரு’க்ஷேப்⁴யோ ஹரிகேஶேப்⁴ய: பஶூநாம் பதயே நமோ நம:
ஸஸ்பிஞ்சராய த்விஷீமதே பதீ²நாம் பதயே நமோ நமோ
ப³ப்⁴லுஶாய விவ்யாதி⁴நேऽந்நாநாம் பதயே நமோ நமோ
ஹரிகேஶாயோபவீதிநே புஷ்டாநாம் பதயே நமோ நமோ
ப⁴வஸ்ய ஹேத்யை ஜக³தாம் பதயே நமோ நமோ
ருத்³ராயாததாவிநே க்ஷேத்ராணாம் பதயே நமோ நம:
ஸூதாயாஹந்த்யாய வநாநாம் பதயே நமோ நம: ॥ 2.1॥
ரோஹிதாய ஸ்த²பதயே வ்ரு’க்ஷாணாம் பதயே நமோ நமோ
மந்த்ரிணே வாணிஜாய கக்ஷாணாம் பதயே நமோ நமோ
பு⁴வந்தயே வாரிவஸ்க்ரு’தாயௌஷதீ⁴நாம் பதயே நமோ நம
உச்சைர்கோ⁴ஷாயாக்ரந்த³யதே பத்தீநாம் பதயே நமோ நம:
க்ரு’த்ஸ்நவீதாய தா⁴வதே ஸத்வநாம் பதயே நம: ॥ 2.2॥
நம:ஸஹமாநாய நிவ்யாதி⁴ந ஆவ்யாதி⁴நீநாம்
பதயே நமோ நம:
ககுபா⁴ய நிஷங்கி³ணே ஸ்தேநாநாம் பதயே நமோ நமோ
நிஷங்கி³ண இஷுதி⁴மதே தஸ்கராணாம் பதயே நமோ நமோ
வஞ்சதே பரிவஞ்சதே ஸ்தாயூநாம் பதயே நமோ நமோ
நிசேரவே பரிசராயாரண்யாநாம் பதயே நமோ நம:
ஸ்ரு’காவிப்⁴யோ ஜிகா⁴ஸத்³ப்⁴யோ முஷ்ணதாம் பதயே நமோ நமோ
ऽஸிமத்³ப்⁴யோ நக்தம் சரத்³ப்⁴ய: ப்ரக்ரு’ந்தாநாம் பதயே நமோ நம
உஷ்ணீஷிணே கி³ரிசராய குலுஞ்சாநாம் பதயே நமோ நம: ॥ 3.1॥
இஷுமத்³ப்⁴யோ த⁴ந்வாவிப்⁴யஶ்ச வோ நமோ நம
ஆதந்வாநேப்⁴ய: ப்ரதித³தா⁴நேப்⁴யஶ்ச வோ நமோ நம

ஆயச்ச²த்³ப்⁴யோ விஸ்ரு’ஜத்³ப்⁴யஶ்ச வோ நமோ நமோ
ऽஸ்யத்³ப்⁴யோ வித்³த்⁴யத்³ப்⁴யஶ்ச வோ நமோ நம
ஆஸீநேப்⁴ய: ஶயாநேப்⁴யஶ்ச வோ நமோ நம:
ஸ்வபத்³ப்⁴யோ ஜாக்³ரத்³ப்⁴யஶ்ச வோ நமோ நம
ஸ்திஷ்ட²த்³ப்⁴யோ தா⁴வத்³ப்⁴யஶ்ச வோ நமோ நம:
ஸபா⁴ப்⁴ய:ஸபா⁴பதிப்⁴யஶ்ச வோ நமோ நமோ
அஶ்வேப்⁴யோऽஶ்வபதிப்⁴யஶ்ச வோ நம: ॥ 3.2॥
நம ஆவ்யாதி⁴நீப்⁴யோ விவித்⁴யந்தீப்⁴யஶ்ச வோ நமோ நம
உக³ணாப்⁴யஸ்த்ரு’ஹதீப்⁴யஶ்ச வோ நமோ நமோ
க்³ரு’த்ஸேப்⁴யோ க்³ருத்ஸபதிப்⁴யஶ்ச வோ நமோ நமோ
வ்ராதேப்⁴யோ வ்ராதபதிப்⁴யஶ்ச வோ நமோ நமோ
க³ணேப்⁴யோ க³ணபதிப்⁴யஶ்ச வோ நமோ நமோ
விரூபேப்⁴யோ விஶ்வரூபேப்⁴யஶ்ச வோ நமோ நமோ
மஹத்³ப்⁴ய:க்ஷுல்லகேப்⁴யஶ்ச வோ நமோ நமோ
ரதி²ப்⁴யோऽரதே²ப்⁴யஶ்ச வோ நமோ நமோ ரதே²ப்⁴ய: ॥ 4.1॥
ரத²பதிப்⁴யஶ்ச வோ நமோ நம:
ஸேநாப்⁴ய: ஸேநநிப்⁴யஶ்ச வோ நமோ நம:
க்ஷத்த்ரு’ப்⁴ய:ஸங்க்³ரஹீத்ரு’ப்⁴யஶ்ச வோ நமோ நம
ஸ்தக்ஷப்⁴யோ ரத²காரேப்⁴யஶ்ச வோ நமோ நம:
குலாலேப்⁴ய: கர்மாரேப்⁴யஶ்ச வோ நமோ நம:
புஞ்ஜிஷ்டேப்⁴யோ நிஷாதே³ப்⁴யஶ்ச வோ நமோ நம
இஷுக்ரு’த்³ப்⁴யோ த⁴ந்வக்ரு’த்³ப்⁴யஶ்ச வோ நமோ நமோ
ம்ருக³யுப்⁴ய: ஶ்வநிப்⁴யஶ்ச வோ நமோ நம:
ஶ்வப்⁴ய: ஶ்வபதிப்⁴யஶ்ச வோ நம: ॥ 4.2॥
நமோ ப⁴வாய ச ருத்³ராய ச நம: ஶர்வாய ச பஶுபதயே ச
நமோ நீலக்³ரீவாய ச ஶிதிகண்டா²ய ச
நம: கபர்தி³நே ச வ்யுப்தகேஶாய ச
நம:ஸஹஸ்ராக்ஷாய ச ஶதத⁴ந்வநே ச
நமோ கி³ரிஶாய ச ஶிபிவிஷ்டாய ச
நமோ மீடு⁴ஷ்டமாய சேஷுமதே ச நமோ ஹ்ரஸ்வாய ச வாமநாய ச
நமோ ப்³ரு’ஹதே ச வர்ஷீயஸே ச

நமோ வ்ரு’த்³தா⁴ய ச ஸம்வ்ரு’த்³த்⁴வநே ச ॥ 5.1॥
நமோ அக்³ரியாய ச ப்ரத²மாய ச நம ஆஶவே சாஜிராய ச
நம்: ஶீக்⁴ரியாய ச ஶீப்⁴யாய ச
நம் ஊர்ம்யாய சாவஸ்வந்யாய ச
நம:ஸ்ரோதஸ்யாய ச த்³வீப்யாய ச ॥ 5.2॥
நமோ ஜ்யேஷ்டா²ய ச கநிஷ்டா²ய ச
நம: பூர்வஜாய சாபரஜாய ச
நமோ மத்⁴யமாய சாபக³ல்பா⁴ய ச
நமோ ஜக⁴ந்யாய ச பு³த்⁴நியாய ச
நம: ஸோப்⁴யாய ச ப்ரதிஸர்யாய ச
நமோ யாம்யாய ச க்ஷேம்யாய ச
நம உர்வர்யாய ச க²ல்யாய ச
நம: ஶ்லோக்யாய சாவஸாந்யாய ச
நமோ வந்யாய ச கக்ஷ்யாய ச
நம: ஶ்ரவாய ச ப்ரதிஶ்ரவாய ச ॥ 6.1॥
நம ஆஶுஷேணாய சாஶுரதா²ய ச
நம: ஶூராய சாவபி⁴ந்த³தே ச
நமோ வர்மிணே ச வரூதி²நே ச
நமோ பி³ல்மிநே ச கவசிநே ச
நம: ஶ்ருதாய ச ஶ்ருதஸேநாய ச ॥ 6.2॥
நமோ து³ந்து³ப்⁴யாய சாஹநந்யாய ச நமோ த்⁴ரு’ஷ்ணவே ச ப்ரம்ரு’ஶாய ச
நமோ தூ³தாய ச ப்ரஹிதாய ச நமோ நிஷங்கி³ணே சேஷுதி⁴மதே ச
நமஸ்தீக்ஷ்ணேஷவே சாயுதி⁴நே ச நம:ஸ்வாயுதா⁴ய ச ஸுத⁴ந்வநே ச
நம:ஸ்ருத்யாய ச பத்²யாய ச நம: காட்யாய ச நீப்யாய ச
நம:ஸூத்³யாய ச ஸரஸ்யாய ச நமோ நாத்³யாய ச வைஶந்தாய ச ॥ 7.1॥
நம:கூப்யாய சாவட்யாய ச நமோ வர்ஷ்யாய சாவர்ஷ்யாய ச
நமோ மேக்⁴யாய ச வித்³யுத்யாய ச நம ஈக்⁴ரியாய சாதப்யாய ச
நமோ வாத்யாய ச ரேஷ்மியாய ச
நமோ வாஸ்தவ்யாய ச வாஸ்துபாய ச ॥ 7.2॥
நம: ஸோமாய ச ருத்³ராய ச நமஸ்தாம்ராய சாருணாய ச

நம: ஶங்கா³ய ச பஶுபதயே ச நம உக்³ராய ச பீ⁴மாய ச
நமோ அக்³ரேவதா⁴ய ச தூ³ரேவதா⁴ய ச
நமோ ஹந்த்ரே ச ஹநீயஸே ச நமோ வ்ரு’க்ஷேப்⁴யோ ஹரிகேஶேப்⁴யோ
நமஸ்தாராய நம: ஶம்ப⁴வே ச மயோப⁴வே ச
நம: ஶங்கராய ச மயஸ்கராய ச
நம: ஶிவாய ச ஶிவதராய ச ॥ 8.1॥
நமஸ்தீர்த்²யாய ச கூல்யாய ச
நம: பார்யாய சாவார்யாய ச
நம: ப்ரதரணாய சோத்தரணாய ச
நம ஆதார்யாய சாலாத்³யாய ச
நம: ஶஷ்ப்யாய ச பே²ந்யாய ச நம:
ஸிகத்யாய ச ப்ரவாஹ்யாய ச ॥ 8.2॥
நம இரிண்யாய ச ப்ரபத்²யாய ச
நம: கிஶிலாய ச க்ஷயணாய ச
நம: கபர்தி³நே ச புலஸ்தயே ச
நமோ கோ³ஷ்ட்²யாய ச க்³ரு’ஹ்யாய ச
நமஸ்தல்ப்யாய ச கே³ஹ்யாய ச
நம: காட்யாய ச க³ஹ்வரேஷ்டா²ய ச
நமோ ஹ்ரு’த³ய்யாய ச நிவேஷ்ப்யாய ச
நம: பாꣳஸவ்யாய ச ரஜஸ்யாய ச
நம: ஶுஷ்க்யாய ச ஹரித்யாய ச
நமோ லோப்யாய சோலப்யாய ச ॥ 9.1॥
நம ஊர்வ்யாய ச ஸூர்ம்யாய ச
நம: பர்ண்யாய ச பர்ணஶத்³யாய ச
நமோऽபகு³ரமாணாய சாபி⁴க்⁴நதே ச
நம ஆக்²கி²த³தே ச ப்ரக்²கி²த³தே ச
நமோ வ: கிரிகேப்⁴யோ தே³வாநா ஹ்ரு’த³யேப்⁴யோ
நமோ விக்ஷீணகேப்⁴யோ நமோ விசிந்வத்கேப்⁴யோ
நம ஆநிர்ஹதேப்⁴யோ நம ஆமீவத்கேப்⁴ய: ॥ 9.2॥
த்³ராபே அந்த⁴ஸஸ்பதே த³ரித்³ரந்நீலலோஹித ।
ஏஷாம் புருஷாணாமேஷாம் பஶூநாம் மா பே⁴ர்மாரோ மோ ஏஷாம்

கிஞ்சநாமமத் ॥ 10.1॥
யா தே ருத்³ர ஶிவா தநூ: ஶிவா விஶ்வாஹ பே⁴ஷஜீ ।
ஶிவா ருத்³ரஸ்ய பே⁴ஷஜீ தயா நோ ம்ரு’ட³ ஜீவஸே ॥ 10.2॥
இமாருத்³ராய தவஸே கபர்தி³நே க்ஷயத்³வீராய ப்ரப⁴ராமஹே மதிம் ।
யதா² ந: ஶமஸத்³த்³விபதே³ சதுஷ்பதே³ விஶ்வம் புஷ்டம் க்³ராமே
ஆஸ்மிந்நநாதுரம் ॥ 10.3॥
ம்ரு’டா³ நோ ருத்³ரோதநோ மயஸ்க்ரு’தி⁴ க்ஷயத்³வீராய நமஸா விதே⁴ம தே ।
யச்ச²ம் ச யோஶ்ச மநுராயஜே பிதா தத³ஶ்யாம தவ ருத்³ர ப்ரணீதௌ ॥ 10.4॥
மா நோ மஹாந்தமுத மா நோ அர்ப⁴கம்
மா ந உக்ஷந்தமுத மா ந உக்ஷிதம் ।
மா நோ வதீ: ⁴ பிதரம் மோத மாதரம் ப்ரியா மா
நஸ்தநுவோ ருத்³ர ரீரிஷ: ॥ 10.5॥
மாநஸ்தோகே தநயே மா ந ஆயுஷி மா நோ கோ³ஷு
மா நோ அஶ்வேஷு ரீரிஷ: ।
வீராந்மா நோ ருத்³ர பா⁴மிதோऽவதீ⁴ர்ஹவிஷ்மந்தோ
நமஸா விதே⁴ம தே ॥ 10.6॥
ஆராத்தே கோ³க்⁴ந உத்த பூருஷக்⁴நே க்ஷயத்³வீராய
ஸும்நமஸ்மே தே அஸ்து ।
ரக்ஷா ச நோ அதி⁴ ச தே³வ ப்³ரூஹ்யதா² ச ந:
ஶர்ம யச்ச² த்³விப³ர்ஹா: ॥ 10.7॥
ஸ்துஹி ஶ்ருதம் க³ர்தஸத³ம் யுவாநம் ம்ரு’க³ந்ந பீ⁴மமுபஹத்நுமுக்³ரம் ।
ம்ருடா³ ஜரித்ரே ருத்³ர ஸ்தவாநோ அந்யந்தே
அஸ்மந்நிவபந்து ஸேநா: ॥ 10.8॥
பரிணோ ருத்³ரஸ்ய ஹேதிர்வ்ரு’ணக்து பரி த்வேஷஸ்ய து³ர்மதிரகா⁴யோ: ।
அவ ஸ்தி²ரா மக⁴வத்³ப்⁴யஸ்தநுஷ்வ மீட்⁴வஸ்தோகாய
தநயாய ம்ருட³ய ॥ 10.9॥
மீடு⁴ஷ்டம ஶிவதம ஶிவோ ந:ஸுமநா ப⁴வ ।
பரமே வ்ருக்ஷ ஆயுத⁴ம் நிதா⁴ய க்ரு’த்திம் வஸாந
ஆசர பிநாகம் விப்⁴ரதா³க³ஹி ॥ 10.10॥

விகிரித³ விலோஹித நமஸ்தே அஸ்து ப⁴க³வ: ।
யாஸ்தே ஸஹஸ்ரஹேதயோऽந்யமஸ்மந்நிவபந்து தா: ॥ 10.11॥
ஸஹஸ்ராணி ஸஹஸ்ரதா⁴ பா³ஹுவோஸ்தவ ஹேதய: ।
தாஸாமீஶாநோ ப⁴க³வ: பராசீநா முகா² க்ரு’தி⁴ ॥ 10.12॥
ஸஹஸ்ராணி ஸஹஸ்ரஶோ யே ருத்³ரா அதி⁴ பூ⁴ம்யாம் ।
தேஷாஸஹஸ்ரயோஜநேऽவத⁴ந்வாநி தந்மஸி ॥ 11.1॥
அஸ்மிந் மஹத்யர்ணவேऽந்தரிக்ஷே ப⁴வா அதி⁴ ॥ 11.2॥
நீலக்³ரீவா: ஶிதிகண்டா:² ஶர்வா அத: ⁴ க்ஷமாசரா: ॥ 11.3॥
நீலக்³ரீவா: ஶிதிகண்டா² தி³வருத்³ரா உபஶ்ரிதா: ॥ 11.4॥
யே வ்ரு’க்ஷேஷு ஸஸ்பிஞ்ஜரா நீலக்³ரீவா விலோஹிதா: ॥ 11.5॥
யே பூ⁴தாநாமதி⁴பதயோ விஶிகா²ஸ: கபர்தி³ந: ॥ 11.6॥
யே அந்நேஷு விவித்⁴யந்தி பாத்ரேஷு பிப³தோ ஜநாந் ॥ 11.7॥
யே பதா²ம் பதி²ரக்ஷய ஐலப்³ரு’தா³ யவ்யுத:⁴ ॥ 11.8॥
யே தீர்தா²நி ப்ரசரந்தி ஸ்ரு’காவந்தோ நிஷங்கி³ண: ॥ 11.9॥
ய ஏதாவந்தஶ்ச பூ⁴யாஸஶ்ச தி³ஶோ ருத்³ரா விதஸ்தி²ரே
தேஷாஸஹஸ்ரயோஜநே । அவத⁴ந்வாநி தந்மஸி ॥ 11.10॥
நமோ ருத்³ரேப்⁴யோ யே ப்ரு’தி²வ்யாம் யே । அந்தரிக்ஷே
யே தி³வி யேஷாமந்நம் வாதோ வர்ஷமிஷவஸ்தேப்⁴யோ த³ஶ
ப்ராசீர்த³ஶ த³க்ஷிணா த³ஶ ப்ரதீசீர்த³ஶோதீ³சீர்த³ஶோர்த்⁴வாஸ்தேப்⁴யோ
நமஸ்தே நோ ம்ரு’ட³யந்து தே யம் த்³விஷ்மோ யஶ்ச நோ த்³வேஷ்டி
தம் வோ ஜம்பே⁴ த³தா⁴மி ॥ 11.11॥
த்ர்யம்ப³கம் யஜாமஹே ஸுக³ந்தி⁴ம் புஷ்டிவர்த⁴நம் ।
உர்வாருகமிவ ப³ந்த⁴நாந்ம்ரு’த்யோர்முக்ஷீய மாऽம்ரு’தாத் ॥ 1॥
யோ ருத்³ரோ அக்³நௌ யோ அப்ஸு ய ஓஷதீ⁴ஷு ।
யோ ருத்³ரோ விஶ்வா பு⁴வநாऽऽவிவேஶ
தஸ்மை ருத்³ராய நமோ அஸ்து ॥ 2॥
தமுஷ்டுஹி ய:ஸ்விஷு:ஸுத⁴ந்வா யோ விஶ்வஸ்ய க்ஷயதி பே⁴ஷஜஸ்ய ।

யக்ஷ்வாமஹே ஸௌமநஸாய ருத்³ரம் நமோபி⁴ர்தே³வமஸுரம் து³வஸ்ய ॥ 3॥
அயம் மே ஹஸ்தோ ப⁴க³வாநயம் மே ப⁴க³வத்தர: ।
அயம் மே விஶ்வபே⁴ஷஜோऽய ஶிவாபி⁴மர்ஶந: ॥ 4॥
யே தே ஸஹஸ்ரமயுதம் பாஶா ம்ரு’த்யோ மர்த்யாய ஹந்தவே ।
தாந் யஜ்ஞஸ்ய மாயயா ஸர்வாநவ யஜாமஹே ।
ம்ரு’த்யவே ஸ்வாஹா ம்ரு’த்யவே ஸ்வாஹா ॥ 5॥
ௐ நமோ ப⁴க³வதே ருத்³ராய விஷ்ணவே ம்ரு’த்யுர்மே பாஹி ।
ப்ராணாநாம் க்³ரந்தி²ரஸி ருத்³ரோ மா விஶாந்தக: ।
தேநாந்நேநாப்யாயஸ்வ ॥ 6॥
நமோ ருத்³ராய விஷ்ணவே ம்ரு’த்யுர்மே பாஹி

॥ ௐ ஶாந்தி: ஶாந்தி: ஶாந்தி: ॥
॥ இதி ஶ்ரீக்ரு’ஷ்ணயஜுர்வேதீ³ய தைத்திரீய ஸம்ஹிதாயாம்
சதுர்த²காண்டே³ பஞ்சம: ப்ரபாட²க: ॥

॥ சமகப்ரஶ்ந: ॥
ௐ அக்³நாவிஷ்ணூ ஸஜோஷஸேமா வர்த⁴ந்து வாம் கி³ர: ।
த்³யும்நைர்வாஜேபி⁴ராக³தம் । வாஜஶ்ச மே ப்ரஸவஶ்ச மே
ப்ரயதிஶ்ச மே ப்ரஸிதிஶ்ச மே தீ⁴திஶ்ச மே க்ரதுஶ்ச
மே ஸ்வரஶ்ச மே ஶ்லோகஶ்ச மே ஶ்ராவஶ்ச மே ஶ்ருதிஶ்ச
மே ஜ்யோதிஶ்ச மே ஸுவஶ்ச மே ப்ராணஶ்ச மேऽபாநஶ்ச மே
வ்யாநஶ்ச மேऽஸுஶ்ச மே சித்தம் ச ம ஆதீ⁴தம் ச மே
வாக்ச மே மநஶ்ச மே சக்ஷுஶ்ச மே ஶ்ரோத்ரம் ச மே
த³க்ஷஶ்ச மே ப³லம் ச ம ஓஜஶ்ச மே ஸஹஶ்ச ம
ஆயுஶ்ச மே ஜரா ச ம ஆத்மா ச மே தநூஶ்ச மே ஶர்ம
ச மே வர்ம ச மேऽங்கா³நி ச மேऽஸ்தா²நி ச மே பரூꣳஷி
ச மே ஶரீராணி ச மே ॥ 1॥
ஜ்யைஷ்ட்²யம் ச ம ஆதி⁴பத்யம் ச மே மந்யுஶ்ச மே பா⁴மஶ்ச
மேऽமஶ்ச மேऽம்ப⁴ஶ்ச மே ஜேமா ச மே மஹிமா ச மே
வரிமா ச மே ப்ரதி²மா ச மே வர்ஷ்மா ச மே த்³ராகு⁴யா ச மே

வ்ரு’த்³த⁴ம் ச மே வ்ரு’த்³தி⁴ஶ்ச மே ஸத்யம் ச மே ஶ்ரத்³தா⁴ ச
மே ஜக³ச்ச மே த⁴நம் ச மே வஶஶ்ச மே த்விஷிஶ்ச மே
க்ரீடா³ ச மே மோத³ஶ்ச மே ஜாதம் ச மே ஜநிஷ்யமாணம் ச மே
ஸூக்தம் ச மே ஸுக்ரு’தம் ச மே வித்தம் ச மே வேத்³யம் ச மே
பூ⁴தம் ச மே ப⁴விஷ்யச்ச மே ஸுக³ம் ச மே ஸுபத²ம் ச ம
ரு’த்³த⁴ம் ச ம ரு’த்³தி⁴ஶ்ச மே க்லு’ப்தம் ச மே க்லு’ப்திஶ்ச
மே மதிஶ்ச மே ஸுமதிஶ்ச மே ॥ 2॥
ஶம் ச மே மயஶ்ச மே ப்ரியம் ச மேऽநுகாமஶ்ச மே
காமஶ்ச மே ஸௌமநஸஶ்ச மே ப⁴த்³ரம் ச மே ஶ்ரேயஶ்ச மே
வஸ்யஶ்ச மே யஶஶ்ச மே ப⁴க³ஶ்ச மே த்³ரவிணம் ச மே
யந்தா ச மே த⁴ர்தா ச மே க்ஷேமஶ்ச மே த்⁴ரு’திஶ்ச மே
விஶ்வம் ச மே மஹஶ்ச மே ஸம்விச்ச மே ஜ்ஞாத்ரம் ச மே
ஸூஶ்ச மே ப்ரஸூஶ்ச மே ஸீரம் ச மே லயஶ்ச ம ரு’தம் ச
மேऽம்ரு’தம் ச மேऽயக்ஷ்மம் ச மேऽநாமயச்ச மே ஜீவாதுஶ்ச
மே தீ³ர்கா⁴யுத்வம் ச மேऽநமித்ரம் ச மேऽப⁴யம் ச மே ஸுக³ம் ச
மே ஶயநம் ச மே ஸூஷா ச மே ஸுதி³நம் ச மே ॥ 3॥
ஊர்க்ச மே ஸூந்ரு’தா ச மே பயஶ்ச மே ரஸஶ்ச மே
க்⁴ரு’தம் ச மே மது⁴ ச மே ஸக்³தி⁴ஶ்ச மே ஸபீதிஶ்ச மே
க்ரு’ஷிஶ்ச மே வ்ரு’ஷ்டிஶ்ச மே ஜைத்ரம் ச ம ஔத்³பி⁴த்³யம்
ச மே ரயிஶ்ச மே ராயஶ்ச மே புஷ்டம் ச மே புஷ்டிஶ்ச மே
விபு⁴ ச மே ப்ரபு⁴ ச மே ப³ஹு ச மே பூ⁴யஶ்ச மே பூர்ணம்
ச மே பூர்ணதரம் ச மேऽக்ஷிதிஶ்ச மே கூயவாஶ்ச மேऽந்நம்
ச மேऽக்ஷுச்ச மே வ்ரீஹயஶ்ச மே யவாஶ்ச மே மாஷாஶ்ச
மே திலாஶ்ச மே முத்³கா³ஶ்ச மே க²ல்வாஶ்ச மே கோ³தூ⁴மாஶ்ச மே
மஸுராஶ்ச மே ப்ரியங்க³வஶ்ச மேऽணவஶ்ச மே ஶ்யாமகாஶ்ச
மே நீவாராஶ்ச மே ॥ 4॥
அஶ்மா ச மே ம்ரு’த்திகா ச மே கி³ரயஶ்ச மே பர்வதாஶ்ச மே
ஸிகதாஶ்ச மே வநஸ்பதயஶ்ச மே ஹிரண்யம் ச மேऽயஶ்ச
மே ஸீஸம் ச மே த்ரபுஶ்ச மே ஶ்யாமம் ச மே லோஹம் ச
மேऽக்³நிஶ்ச ம ஆபஶ்ச மே வீருத⁴ஶ்ச ம ஓஷத⁴யஶ்ச
மே க்ரு’ஷ்டபச்யம் ச மேऽக்ரு’ஷ்டபச்யம் ச மே க்³ராம்யாஶ்ச

மே பஶவ ஆரண்யாஶ்ச யஜ்ஞேந கல்பந்தாம் வித்தம் ச மே
வித்திஶ்ச மே பூ⁴தம் ச மே பூ⁴திஶ்ச மே வஸு ச மே
வஸதிஶ்ச மே கர்ம ச மே ஶக்திஶ்ச மேऽர்த²ஶ்ச ம
ஏமஶ்ச ம இதிஶ்ச மே க³திஶ்ச மே ॥ 5॥
அக்³நிஶ்ச ம இந்த்³ரஶ்ச மே ஸோமஶ்ச ம இந்த்³ரஶ்ச மே ஸவிதா
ச ம இந்த்³ரஶ்ச மே ஸரஸ்வதீ ச ம இந்த்³ரஶ்ச மே பூஷா ச
ம இந்த்³ரஶ்ச மே ப்³ரு’ஹஸ்பதிஶ்ச ம இந்த்³ரஶ்ச மே மித்ரஶ்ச
ம இந்த்³ரஶ்ச மே வருணஶ்ச ம இந்த்³ரஶ்ச மே த்வஷ்டா ச
ம இந்த்³ரஶ்ச மே தா⁴தா ச ம இந்த்³ரஶ்ச மே விஷ்ணுஶ்ச ம
இந்த்³ரஶ்ச மேऽஶ்விநௌ ச ம இந்த்³ரஶ்ச மே மருதஶ்ச ம
இந்த்³ரஶ்ச மே விஶ்வே ச மே தே³வா இந்த்³ரஶ்ச மே ப்ரு’தி²வீ ச
ம இந்த்³ரஶ்ச மேऽந்தரிக்ஷம் ச ம இந்த்³ரஶ்ச மே த்³யௌஶ்ச
ம இந்த்³ரஶ்ச மே தி³ஶஶ்ச ம இந்த்³ரஶ்ச மே மூர்தா⁴ ச ம
இந்த்³ரஶ்ச மே ப்ரஜாபதிஶ்ச ம இந்த்³ரஶ்ச மே ॥ 6॥
அꣳஶுஶ்ச மே ரஶ்மிஶ்ச மேऽதா³ப்⁴யஶ்ச மேऽதி⁴பதிஶ்ச
ம உபாꣳஶுஶ்ச மேऽந்தர்யாமஶ்ச ம ஐந்த்³ரவாயவஶ்ச
மே மைத்ராவருணஶ்ச ம ஆஶ்விநஶ்ச மே ப்ரதிப்ரஸ்தா²நஶ்ச மே
ஶுக்ரஶ்ச மே மந்தீ² ச ம ஆக்³ரயணஶ்ச மே வைஶ்வதே³வஶ்ச
மே த்⁴ருவஶ்ச மே வைஶ்வாநரஶ்ச ம ரு’துக்³ரஹாஶ்ச
மேऽதிக்³ராஹ்யாஶ்ச ம ஐந்த்³ராக்³நஶ்ச மே வைஶ்வதே³வஶ்ச
மே மருத்வதீயாஶ்ச மே மாஹேந்த்³ரஶ்ச ம ஆதி³த்யஶ்ச
மே ஸாவித்ரஶ்ச மே ஸாரஸ்வதஶ்ச மே பௌஷ்ணஶ்ச மே
பாத்நீவதஶ்ச மே ஹாரியோஜநஶ்ச மே ॥ 7॥
இத்⁴மஶ்ச மே ப³ர்ஹிஶ்ச மே வேதி³ஶ்ச மே தி⁴ஷ்ணியாஶ்ச மே
ஸ்ருசஶ்ச மே சமஸாஶ்ச மே க்³ராவாணஶ்ச மே ஸ்வரவஶ்ச
ம உபரவாஶ்ச மேऽதி⁴ஷவணே ச மே த்³ரோணகலஶஶ்ச
மே வாயவ்யாநி ச மே பூதப்⁴ரு’ச்ச ம ஆத⁴வநீயஶ்ச ம
ஆக்³நீத்⁴ரம் ச மே ஹவிர்தா⁴நம் ச மே க்³ரு’ஹாஶ்ச மே ஸத³ஶ்ச
மே புரோடா³ஶாஶ்ச மே பசதாஶ்ச மேऽவப்⁴ரு’த²ஶ்ச மே
ஸ்வகா³காரஶ்ச மே ॥ 8॥
அக்³நிஶ்ச மே க⁴ர்மஶ்ச மேऽர்கஶ்ச மே ஸூர்யஶ்ச மே

ப்ராணஶ்ச மேऽஶ்வமேத⁴ஶ்ச மே ப்ரு’தி²வீ ச மேऽதி³திஶ்ச மே
தி³திஶ்ச மே த்³யௌஶ்ச மே ஶக்க்வரீரங்கு³லயோ தி³ஶஶ்ச
மே யஜ்ஞேந கல்பந்தாம்ரு’க்ச மே ஸாம ச மே ஸ்தோமஶ்ச மே
யஜுஶ்ச மே தீ³க்ஷா ச மே தபஶ்ச ம ரு’துஶ்ச மே வ்ரதம்
ச மேऽஹோராத்ரயோர்வ்ரு’ஷ்ட்யா ப்³ரு’ஹத்³ரத²ந்தரே ச மே யஜ்ஞேந
கல்பேதாம் ॥ 9॥
க³ர்பா⁴ஶ்ச மே வத்ஸாஶ்ச மே த்ர்யவிஶ்ச மே த்ர்யவீ ச மே
தி³த்யவாட் ச மே தி³த்யௌஹீ ச மே பஞ்சாவிஶ்ச மே பஞ்சாவீ
ச மே த்ரிவத்ஸஶ்ச மே த்ரிவத்ஸா ச மே துர்யவாட் ச மே
துர்யௌஹீ ச மே பஷ்ட²வாட் ச மே பஷ்டௌ²ஹீ ச ம உக்ஷா ச
மே வஶா ச ம ரு’ஷப⁴ஶ்ச மே வேஹச்ச மேऽநட்³வாஞ்ச
மே தே⁴நுஶ்ச ம ஆயுர்யஜ்ஞேந கல்பதாம் ப்ராணோ யஜ்ஞேந
கல்பதாமபாநோ யஜ்ஞேந கல்பதாம் வ்யாநோ யஜ்ஞேந கல்பதாம்
சக்ஷுர்யஜ்ஞேந கல்பதாக்³ ஶ்ரோத்ரம் யஜ்ஞேந கல்பதாம் மநோ
யஜ்ஞேந கல்பதாம் வாக்³யஜ்ஞேந கல்பதாமாத்மா யஜ்ஞேந கல்பதாம்
யஜ்ஞோ யஜ்ஞேந கல்பதாம் ॥ 10॥
ஏகா ச மே திஸ்ரஶ்ச மே பஞ்ச ச மே ஸப்த ச மே நவ
ச ம ஏகாத³ஶ ச மே த்ரயோத³ஶ ச மே பஞ்சத³ஶ ச
மே ஸப்தத³ஶ ச மே நவத³ஶ ச ம ஏகவிꣳஶதிஶ்ச
மே த்ரயோவிꣳஶதிஶ்ச மே பஞ்சவிꣳஶதிஶ்ச
மே ஸப்தவிꣳஶதிஶ்ச மே நவவிꣳஶதிஶ்ச
ம ஏகத்ரிꣳஶச்ச மே த்ரயஸ்த்ரிꣳஶச்ச மே
சதஸ்ரஶ்ச மேऽஷ்டௌ ச மே த்³வாத³ஶ ச மே ஷோட³ஶ
ச மே விꣳஶதிஶ்ச மே சதுர்விꣳஶதிஶ்ச
மேऽஷ்டாவிꣳஶதிஶ்ச மே த்³வாத்ரிꣳஶச்ச மே
ஷட்த்ரிꣳஶச்ச மே சத்வரிꣳஶச்ச மே
சதுஶ்சத்வாரிꣳஶச்ச மேऽஷ்டாசத்வாரிꣳஶச்ச மே
வாஜஶ்ச ப்ரஸவஶ்சாபிஜஶ்ச க்ரதுஶ்ச ஸுவஶ்ச
மூர்தா⁴ ச வ்யஶ்நியஶ்சாந்த்யாயநஶ்சாந்த்யஶ்ச பௌ⁴வநஶ்ச
பு⁴வநஶ்சாதி⁴பதிஶ்ச ॥ 11॥
ௐ இடா³ தே³வஹூர்மநுர்யஜ்ஞநீர்ப்³ரு’ஹஸ்பதிருக்தா²மதா³நி

ஶꣳஸிஷத்³விஶ்வேதே³வா:ஸூக்தவாச: ப்ரு’தி²வீமாதர்மா மா
ஹிꣳஸீர்மது⁴ மநிஷ்யே மது⁴ ஜநிஷ்யே மது⁴ வக்ஷ்யாமி
மது⁴ வதி³ஷ்யாமி மது⁴மதீம் தே³வேப்⁴யோ வாசமுத்³யாஸꣳ
ஶுஶ்ரூஷேண்யாம் மநுஷ்யேப்⁴யஸ்தம் மா தே³வா அவந்து ஶோபா⁴யை
பிதரோऽநுமத³ந்து॥
ௐ ஶாந்தி: ஶாந்தி: ஶாந்தி: ॥

॥ ௐ ஶாந்தி: ஶாந்தி: ஶாந்தி: ॥
॥ இதி ஶ்ரீ க்ரு’ஷ்ணயஜுர்வேதீ³ய தைத்திரீய ஸம்ஹிதாயாம்

சதுர்த²காண்டே³ஸப்தம: ப்ரபாட²க: ॥

